
Ek din Isa Masih pau phatte hi Baitul-mugaddas

men a pahuncha.

» Baitul-muqgaddas kya tha?
Baitul-muqaddas Yarushalam men wuh
jagah thi jahan Yahudi apni qurbaniyan
charhate the. Kahin aur charhane ki ijazat
nahin thi. Wahan wuh qurbaniyan charhane
puri duniya se ate the. Us zamane men yih
shandar imarat duniya ke ajubon men gini
jati thi. Aj us jagah par masjid al-agsa
ki sunahri gunbad dhup men chamakti-
damakti hai.

» Al-Masih ka wahan ane ka kya magsad tha?
Kya wuh qurbaniyan charhana chahta tha? Ya
mojize dikhane aya tha?



Nahin. Wuh baithkar logon ko talim dene
laga. Us zamane men ustad baithta tha jabki
sunane wale khare rahte the.
» Wuh logon ko talim kyon dene laga?
Log khoi hui bheron jaise the jo bhile-
bhatke phir rahe the. Yih dekhkar use un par
tars ata tha. Wuh jo sachcha charwaha tha
wuh unhen jannat ka rasta dikhana chahta
tha. Mamul ke mutabiq jyon hi us ne apna
munh khola log daurkar us ke gird jama hue
aur bare maze se sunane lage.
Ba-ikhtiyar Kalam
Isa Masih school ka am teacher nahin tha. Us
ki baten sun sunkar un ki ankhen phati ki phati
rah jati thin. Wuh rati-ratai baten nahin batata
tha. Wuh bare ikhtiyar ke sath bat karta tha,
kyonki us ke farman sidhe Khuda ke farman
the.
Am ustad talab ka basi pani nikalkar apne
chelon men bant deta hai. Isa Masih farq

tha. Wuh kalam ka asmani bij bokar asmani
chashme ke ubalte pani se us ki sinchai karta
tha. Us ke kalam se ruhani zindagi ugkar phalti-
phulti hai. Yih kalam sidha dil men ja basta
hai jahan wuh sunane wale ki puri zindagi ulat-
palat kar dalta hai.
Ek Chal

Achanak khalbali mach gai. Shariat ke kuchh
alim ek aurat ghasitkar un ke bich men a
dhamke. Ijazat mange baghair unhon ne aurat
ko ustad ko pesh karke kaha, “Ustad, is aurat ko
zina karte waqt pakra gaya hai.”
Be-chari aurat! Wuh thartharati hui un ke bich
men khari rahi. Wuh janti thi ki zina ki saza
maut hai.
» Lekin ruko, ruko! Ek hiinsan se zind kab se hoti

hai?

Wuh admi kahan tha jis ne zina ki thi? Kya

sirf aurat ko pakra gaya tha? Shariat ke

mutabiq mard aur aurat donon hi saza-e-
maut layq hain (Tauret, Istisna 22:22).

» Aur yih alim, aurat ko yahan kyon lae? Kya aise
mamalon ke lie Yahudi adalaten nahin thin?
Zarur. Dal men kuchh kala tha. Haqiqat yih
hai: Aurat ka gunah sirf bahana tha. Asli
magsad ek aur tha. Yih ki ustad ko pakra jae.

» Wuh use kis tarah phansana chahte the?
Unhon ne kaha, “Musa ne shariat men
hamen hukm diya hai ki aise logon ko
sangsar karna hai. Ap kya kahte hain?”

» Sangsar karne ka kya tarig-e-kar tha?

Mujrim ko zamin par patakhkar pattharon
se mar dala jata tha. Lazim tha ki gunah
ke gawah pahle patthar maren (Tauret, Istisna
17:7).

Bachne ka Rasta hi Nahin
Yih alim bahut chalak the. Wuh to jante the ki
Isa Masih nihayat rahmdil hai. Wuh pahle se
naraz the ki wuh gunahgaron se mila karta hai.

Halanki un ke gunah use bahut taklif dete the.
Khud to wuh puritarah pak tha, islie har gunah
use kante ki tarah chubhta tha. Lekin use is
duniya men bheja gaya tha ki gunahgaron ko
najat de. Jis tarah likha hai,

Allah ne apne Farzand ko islie

duniyda men nahin bheja ki wuh

duniya ko mujrim thahrae balki

islie ki wuh use najat de.
(Yahanna 3:17)

Alimon ka andaza yih tha: Ustad is gunahgar
aurat ko maf karegd. Tab ham use mulzim
thahra sakenge. Ham kah sakenge ki yih kufr
bak raha hai. Yih kahta hai ki shariat ki baten
nahin manani hain.

Ek aur bat bhi hai. Wuh jante the ki agar ustad
farmae ki aurat ko saza do to bhi phans jaega.
Romiyon ka mulk par qabza tha, aur wuhi saza-
e-maut dete the. Agar ustad aurat ko saza-e-
maut layq thahrae to Romi use pakrenge.

Wuh Pahla Patthar Mare
Ab dhyan den ki Isa Masih ne kya kiya. Jise ilahi
ikhtiyar hota hai wuh har mauqe par bat nahin
kartd. Kabhi kabhi use khamosh bhi rahna
parta hai. Is mauqe par Isa Masih khamosh
raha. Khamosh rahna bhi ek qism ka jawab
hota hai.
» Sath sath us ne kya kiya?
Jo us ne kiya wuh kuchh ajib-sa lag raha tha.
Wuh jhukkar apni ungli se zamin par likhne
laga. Ham nahin jante ki us ne kya likha.
Lekin ek bat saf hai: Wuh wuhi jawab dene
ko taiyar nahin tha jo alim us se mang rahe
the.
Alim chaunk uthe. Is se kim nahin banega.
Akhir use koi jawab to dena hi hai! Wuh datkar
sawal ka jawab mangte rahe.
Tab Isid Masih khara hokar bola, “Tum men
se jis ne kabhi gunah nahin kiya, wuh pahla
patthar mare.”

Wuh phir jhukkar zamin par likhne laga.
Pakra Gaya
Kitna ajib manzar! Yih alim logon ko pakarne
men bahut mahir the. Pahle unhon ne aurat
ko pakar liya tha, aur ab wuh Isa Masih ko bhi
pakarne par tule hue the. Lekin yahan is ke ulat
hua: Unhin ko pakra gaya.
Pahle sab ki ankhen aurat aur us ke gunah par
lagi thin. Ab achanak har ek ko us ke apne
gunah mahsus hue.
Pakarne walon ko khud pakra gaya.
Alimon ki soch ham sab ki soch hai. Ham sab
pakarne wale hote hain. Kisi ko pakrajae chahe
us ki ghalati mamauli-si kyon na ho to ham
ekdam bara maza uthate hain. Sab ke sab use
moti moti galiyan dete hain. Magar Isa Masih
ke huzur ek buniyadi bat zahir ho jati hai—ham
sab ko Khuda se pakra gaya hai. Gunah men
ham sab barabar hote hain. Ham sab ke sab is
layq nahin ki Khuda ke huzir aen.

Pakra Gaya / 7



Kya Mujhe Sachchi Mafi Mili Hai?
Ab dhire dhire alim ek ek karke wahan se
khisak gae, pahle buzurg, phir baqi sab. Aurat
ko unhon ne wahin chhor diya.
Alimon ki chal jawab de gai thi.
Ab jo ustad ko pakarna chahte the unhin ko
pakra gaya. Apne gunahon men pakre gae. Is
kalam ki tez raushni men wuh apne gunahon
ko mahsus karte hain. Lekin is se pahle ki un ke
gunah khul-e-am ho jaen wuh bhag jate hain.
» Aur aurat? Us ka kya hua?
Isa Masih ne khare hokar kaha, “Ai aurat, wuh
sab kahan gae? Kya kisi ne tujh par fatwa nahin
lagaya?”
Aurat ne jawab diya, “Nahin Khudawand.”
Ustad ne kaha, “Main bhi tujh par fatwa nahin
lagata. Ja, ainda gunah na karna.”
Dekho, alim aur aurat gunah men barabar the.
Yih bhigunahgar thiaur wuh bhi. Lekin ek farq
tha.

» Wuh kya?
Alim apne gunahon men uljhe rahe jabki
aurat ko mafi mili. Alim apne gunahon ko
taslim nahin kar sakte the islie wuh mafi
mile baghair bhag gae. Aurat ko mafi mili
aur us ka dil halka hua.

Mafi se Tabdili

» Kya ap ke khyal men aurat is ke bad dubard zind
karne men jut gai?
Kalam hamen is ke bare men kuchh nahin
batata. Lekin mujhe yaqin hai ki ustad ke
kalam se wuh tabdil hui aur sahi raste par a
gal.

» Kyon?
Wuh use Khudawand kahti hai. Isa Masih us
ka Khudawand ban gaya, us ka malik. Ab
se us ki zindagi us ke hath men thi. Us ki
hukumat ke taht thi. Is huktmat ke taht
wuh pahli bar haqiqi manon men azad thi.

Is azadi ki khushi ke mare use apni purani

zindagi se ghin ai aur wuh sahi rah par ai.
Jo Isa Masih se tabdil ho jata hai use apni purani
zindagi se ghin ati hai aur wuh rah-e-mustagim
par a jata hai.

Injil aur Shariat men Farq

Is se Injil aur shariat men farq bhi pata chalta
hai.
Khuda ne shariat nazil ki taki insan ko dhancha
mile, ek ganun jis se ek dusre ke sath tallugat
mahfuz rahen. Shariat ka ek zaruri hissa saza
bhi hai. Shariat hi hamen batati hai ki ai insan
tujh se gunah hua hai. Aur shariat hi hamen
saza deti hai jab ham se gunah hota hai.
Shariat insan ko pakarkar saza deti hai jabki Isa
Masih use mafidekar gunah ki ghulami se azad
kar deta hai.
Yahi Injil ki khushkhabri hai.
Masih nahin chahta ki ham gunah ke ghulam
rahen. Wuh hamen is ghulami se azad karna

chahta hai. Jab hamen yih azadi hasil ho to

hamen na sirf mafi milti hai balki ham gunah

karna hi nahin chahte. Ham Isa Masih ke
daman ko thame hue dil ki gahraiyon se sahi
raste par rahna chahte hain.

Mera Kya Jawab Hai?

» ADb sawdl yih hai: Kya ham dlimon ki tarah Isa
Masih ke huzir se bhag jaenge? Ya aurat ki
tarah apne gundahon ko mankar madft paenge?
Kya ham gunah ki zanjiron men jakre rahenge
ya Injil ki azadi ke sath zindagi guzarenge?

Injil, Yabhanna 8:1-11
Isa khud zaitin ke pahar par chala gaya.
Agle din pau phatte waqt wuh dubara
Baitul-muqaddas men aya. Wahan sab
log us ke gird jama hue aur wuh baithkar
unhen talim dene laga. Is dauran shariat
ke ulama aur Farisi ek aurat ko lekar ae

jise zina karte waqt pakra gaya tha. Use
bich men khara karke unhon ne Isa se kaha,
“Ustad, is aurat ko zina karte waqt pakra
gaya hai. Mrusa ne shariat men hamen
hukm diya hai ki aise logon ko sangsar
karna hai. Ap kya kahte hain?”

Is sawal se wuh use phansana chahte the
taki us par ilzam lagane ka koi bahana un
ke hath a jae. Lekin Isa jhuk gaya aur apni
ungli se zamin par likhne laga.

Jab wuh us se jawab ka taqaza karte rahe
to wuh khara hokar un se mukhatib hua,
“Tum men se jis ne kabhi gunah nahin kiya,
wuh pahla patthar mare.” Phir wuh dubara
jhukkar zamin par likhne laga.

Yih jawab sunkar ilzam lagane wale yake-
bad-digare wahan se khisak gae, pahle
buzurg, phir baqi sab.

Akhirkar Isa aur darmiyan men khari wuh
aurat akele rah gae. Phir us ne khare hokar

kaha, “Ai aurat, wuh sab kahan gae? Kya
kisi ne tujh par fatwa nahin lagaya?”

Aurat ne jawab diya, “Nahin Khudawand.”
Isa ne kaha, “Main bhi tujh par fatwa nahin
lagata. Ja, ainda gunah na karna.”

